
ЭР ЭМИЙН ҮЙЛ АЖИЛЛАГААНЫ НИЙЦЭЛ

	 

	“Хайр сэтгэлийн зорилго, оргил нийлснээр сэтгэл, ухаан, биеийн цэнгэл нэгдэнэ". 

	ЭРТНИЙ ЭНЭТХЭГИЙН МЭРГЭН ҮГ

	 

	Тачаал (либидо) бол эсрэг хүйсийн хүнтэй эр эмийн харьцаагаар ойртоход чиглэсэн, хэд хэдэн үйлдлээр тогтвортой илэрдэг бие махбодын идэвхтэй өвөрмөц байдал юм. Энэ нь бие махбодын өсөлт, хөгжилтийн хэмжээгээр илэрдэг зүй тогтолцоотой төрөлхийн нэг инстинкт мөн. 

	Хүний тачаал хүсэл нь нийгмийн хүчин, биеийн дотоод химийн хүчтэй үйлчлэлийн дор орших их тархийн гадраас гарна. Тархины гадар хүний гадаад, дотоод орчинтой холбоотой организмын амьдралын бүхий л үйл ажиллагааг зохицуулна. Бас уураг тархины дэд хэсэг мэдрэлийн тогтолцооны захын төвүүдийг захирна. 

	Уураг тархины олон янзын үйл ажиллагаа нь мэдрэл, дотоод шүүрлийн тогтолцооны төрөлхийн чанарууд, нийгмийн орчны боловсруулсан дадал заншил, хүмүүжил, соёлтой нягт холбоотой билээ. Уураг тархины, гадрын үйл ажиллагаанаас эр эмийн сэрэл, шаналлын шинж чанар, эрч чадал хамаарна. 

	Дээр нэгэнт өгүүлснээр зарим үед жишээлбэл, тачаал дээд цэгтээ хүрэхэд уураг тархины гадар өөрийн зохицуулах үүргээ зохицуулж чадахгүйд хүрч, шохоорхол түр зуур ухааныг эзэмдэж болдог. Энэ учраас хүмүүжилтэй хүн инстинктийн их илрэлээ барьж, зориг ухаанаараа залах, өөрийн ааш занг засахын тулд уураг тархиныхаа үйл ажиллагааг удирдах нь чухал юм. 

	Эр эмийн үйл ажиллагаа бие махбодтой хамт төрж, бусад үйл ажиллагаануудтай жишвэл аажмаар ихэсдэг. Хүний эр эмийн үйл ажиллагаа биологи, нийгмийн хүчин зүйлтэй нягт холбоотой. Хүний эр эмийн амьдрал бүхэлдээ биологи, сэтгэлзүй, ялангуяа нийгмийн бүрдэл зэрэг олон зүйлтэй хавсармал байдаг. 

	Амьтны ертөнцөд ороо-тачаал өсөж үржих ганцхан зорилгыг агуулдгийг дээр нэгэнт өгүүлсэн билээ. Хүний хувьд дур тачаал нь үүнээс гадна хайр сэтгэл үүсэн даамжрах байгалийн үндэс, бие хүний чадамжийн нөөц нь болох бөгөөд, нийгмийн зан суртахууны үндэс, соёлыг ямар нэг хэмжээгээр илэрхийлдэг нийгмийн үүрэг чухал юм. 

	 

	Дур тачаалыг сэдээгчид

	 

	Хүний эр эмийн хавьтлыг бэлгийн зөн төдийгүй хамгийн гол нь хайр сэтгэл маш хүчтэй эрчимжүүлнэ. "Хайр сэтгэл", "дур тачаал" гэдэг ухагдахуун нэг зүйлийн хоёр тал юм. Хайр сэтгэл бол нийгмийн хүчин зүйл, эр эмийн инстинкт бол биологийн, төрөлхийн зүйл юм. Хүний хувьд нийгмийн мөн чанар нь биологийнхоо ямагт давамгайлж байдаг билээ. Бие хүний үнэ цэнтэй бүхнийг оюун санааны баялаг, мэдрэлийн сайн сайхан, бодол санаа, үйл хэрэг, өгөөмөр сэтгэлээр хэмжинэ. Энэ нь эрэгтэйчүүд, эмэгтэйчүүдийн харилцан бие биедээ харилцах харьцаа, хайр сэтгэлээр илэрнэ. 

	Хүмүүсийн ухамсар, соёл дээшлэхийн хэрээр хүний соёлын нэн чухал ололтын илрэл болдог сэтгэл, түүний дотор хайр сэтгэл улам баялаг, батжилттай болж ирдэг. 

	Эр эмийн шаналал өөрөө аяндаа илрэх шинжтэй бөгөөд сэтгэл хөдлөлийн их хүчийг өгдөг. Иймээс бэлгийн дур хүслийг тэр болгон ухамсар соёлын зүгээс амархан хянаж чаддаггүй. 

	Дур тачаалын байдалд байгаа хүн маш ядуу сонирхолтой, анхаарал нь эр эмийн шаналалд төвлөрсөн байдаг. Энэ үед ухамсар аяндаа арилахгүй ч сэрэлтэй давхцан түүнийг далдлахгүй. Дур тачаалыг ямар нэг хэмжээгээр захирах боломжтой бөгөөд дур тачаал ухаан, бодлоос "хэтэрвэл" сэтгэл хөдлөл учир утгаа алдаж, бодол сэтгэл хөдлөлийг дарангуйлахад хүрэх сэн. Эвгүй ширүүн явдлын үед хүн шаналлаа мэдэрч, дээрх шиг хүйтэн цэвдэг бодлоо "зөвшөөрч", нандин сайхнаа алдаж, тэр дороо хянаж, задлан шинжилж эс чадна. 

	Хүнд дур тачаал төрөхөд цаад хүний ерөнхий төлөв, үнэр, шүргэлцэх, хөдөлгөөн, бие цогцсын байдал, галбир төрх, нүдний харц зэрэг сайн сайхан байдал нөлөөлнө. Сэтгэлийн дур хүсэл тодорхой хэмжээнд хүрч, богино хугацаанд бүх зүйлийг умартуулан эр эмийн хурц хэрэгцээг хангах (хурьцах) байдал үүснэ. Өөрөөр хэлбэл дур тачаалын тодорхой үед хурьцах голомт бий болж сэрэл төрнө. Энэ үед физиологийн бусад урвал, хэрэгцээг саатуулна. 

	Эр эмийн дурыг гадна дотнын маш олон шалтгаан эрчимжүүлж, нөхцөлдүүлдэг. Дотоод шүүрлийн гормоны цочруул хурьцах дурыг төрүүлнэ. Гаднын цочруул нэгэнт үүссэн бэлгийн сэрлийн байдлыг улам ихэсгэж бэлгийн дур хүслийг хангаж чадна. Эр эмийн хурьцах дур гормоны төдийгүй болзолт рефлекс цочруулын нөлөөгөөр үүсэж болох юм. Гэхдээ энэ нь маш өвөрмөц бөгөөд гадна, дотнын олон хүчин зүйлсээс хамаарна. Эр эмийн дурын ялгаа болзолт рефлексийн янз бүрийн хувилбаруудаас гадна тухайн сонгосон хүнээ хайрлах сэтгэл, эрмэлзэл, хүчийг тодорхойлох бэлгийн темпераменттай холбоотой байдаг. 

	Эрэгтэй хүний дур тачаал хүргэх дотоод цочруулд цусанд гормон ханахаас гадна төмсгийн дайвар, үр дамжуулах суваг, ялангуяа эхний хэсэг эр үрийн шингэнээр дүүрэх, үрийн цэврүү манжин булчирхай, давсаг, шулуун гэдэсний салст бүрхэвч зэрэг (шөнө аяндаа хөвчрөх) эрхтнээс ирэх цочруул нөлөөтэй юм. Уураг ихтэй, витаминлаг хоол, халуун ногоо дур тачаалыг улам ихэсгэдэг. 

	Идэр залуусын хурьцах хүсэл дур хүргэх зүйл, дурласан бүсгүйнхээ тухай бодох мөрөөдлөөр төрж болох юм. Бүсгүйчүүдэд ийм байдал цөөн төрнө. Хурьцах тачаал нь эр эмийн сэдвээр нөхөдтэйгөө ярилцсан яриа, захидал, ийм сэдэвтэй ном зохиол унших, дурласан хүнтэйгээ ойр байх, янаглан эрхлэх зэрэг хурьцахад бэлэн байх зэрэг нөлөөгөөр үүсэж, улам эрчимжиж болно. Хааяа янаглан эрхлэх нь үгнээс ч илүү хүчтэй сэдээдэг. Янаглан эрхлэх нь тодорхой дохио занга инээмсэглэл, харц, мээмэнд хүрэх зэрэг маш тохиролцсон олон янз байна. Хэрэв энэ бүхэн харилцан тодорхой байдлаас үүссэн бол эр эм хоёрт адилхан үйлчилж, бие биедээ ойртох явдлыг хангаж өгнө. Ингэхийг хэвийн гэж үзэж болно. Эрдэмтэн Кинзи янаглан эрхлэх нь хурьцах үед эмэгтэйг хэвийн дур тайлахад бэлтгэдэг гэж нотолжээ. Шалиглахыг янаглан эрхлэхтэй хутгаж болохгүй. Янаглан энхрийлэх нь эр эм хоёрын хооронд байдаг зүйл юм. Сээтэгнэл тухайн нэг хүний маяглах аяс юм. 

	Тачаалыг хөдөлгөхөд харах мэдрэмж их ач холбогдолтой. Хүн нүднийхээ ачаар орчныхоо юмс үзэгдлийн 80 гаруй хувийг мэдэрдэг. Хүний биед нүд шиг тийм их сэрэл төрүүлдэг мэдрэх эрхтэн үгүй юм. Сэтгэл санаа сэргэсэн үед харах хүртэмж дур хүрэх хүчтэй цочруул болдог. Үүнд: усны эрэгт биеэ шарж буй хүмүүс, музейд байгаа нүцгэн хүний зураг, баримал, шалиг завхай зурагтай ил захидал, гэрэл зураг харах, хайр дурлалын утга санаатай уран зохиол унших, эр эмийн явдлын кино үзэх, гоо зүйн дүрслэл бүхий гутал хувцас, үс янзлалын загвар маяг, дур булаам гоё сайхан цогцостой эрэгтэй, эмэгтэй бие ч цочруул болно. 

	Гоо сайхны болон хувцасны загварын талаар тодорхой зөв ойлголттой байх нь ёс зүйг сахихын адил чухал байдаг. Бүх хүн ямар ч өөрчлөлтгүй "нэг янзаар" хувцаслаж болохгүй. Нэг янзын байдал нь бидний сэтгэлгээг мохоож, амьдралыг маань ядмаг мэт болгож, хүмүүсийн бие биеэ сонирхох сонирхлыг бууруулна. Эрт цагаас хувцас, гоёл хоёр эр эмийн зорилгод үйлчилсээр иржээ. 

	Дуу хөгжим нь бас дур хүслийг үүсгэж дэмжих чанартай байдаг. Жишээ нь зарим дагшаа болон дуурийн хөгжмийг дурдаж болох юм. Бие биеийнхээ харилцан дурыг татахад эрүүл мэнд болон эр эмийн ялгаралтын хоёрдугаар шинж сайн тодорсон өв тэгш хүчирхэг сайхан, эрүүл чийрэг бие цогцос ихээхэн ач холбогдолтойг мэдэх хэрэгтэй. Хүний нүцгэн бие цогцсыг ёс суртахуунгүй зүйл гэж үзэж болохгүй. Зарим нь байгалиас заяаснаараа байгаа ийм хүнийг, түүний гоо үзэмжийг буруушааж, бузар муухай гэж үзэж болохгүй гэж үздэг. 

	Ичгүүр гэдэг талаар хэдэн үг хэлье. Ичгүүр гэдэг ухагдахуун харьцангуй юм. Халуун орны соёлжоогүй хүмүүс (Төв Бразилын зэрэг) насан туршдаа бараг нүцгэн явдаг бөгөөд бид шалдан нүцгэн явахаас ичдэгийн адил тэд хувцаслахаас ичдэг гэнэ. Жишээлбэл: масса омгийн эрэгтэйчүүд бэлгэ эрхтнээ халхалж явахаас ичдэг гэнэ. Турк эмэгтэйчүүд нүүрнийхээ доод хэсгийг ил гаргахаас ичдэг. Эртний Ромд эхнэр хүн боол зэрэг "доод" зэргийн хүмүүсийн дэргэд чармай нүцгэн болтлоо хувцсаа тайчихдаа ичдэггүй хэр нь өөрийнхөө угсааны эрэгтэй хүнээс л ичдэг байжээ. Африкийн зарим омгийн эмэгтэйчүүд одоо ч гэсэн шалдан нүцгэн байхаасаа ичдэггүй, харин хоол ундаа идэж ууж буй үедээ л хүн харчих вий гэдгээс айдаг байна. 

	Ичих бол ямар нэгэн зүйл хийхийн өмнө урьдчилан хянаж буй мэдрэмж юм. Аливаа дадаж заншаагүй гол заншлыг зорчих нь ичих сэтгэлийг төрүүлнэ. Ичгүүр, ичимтгий зан гэдэг ухагдахууныг ялгах хэрэгтэй. Хилс гомдох юм уу, доромжлох, худлаа хэлэх юм уу, ямар нэг муу зүйл хийх үед хүнд ичгүүртэй байдаг. Ичимтгий зан бол эрүүл, хэвийн хүнд байдаг зан суртахууны илрэл юм. Ичимтгий зан бол ямар хэвийн биш явдлаас сэргийлж хамгаалах "улаан дохио" мөн. Ичимтгий зан эрэгтэй эмэгтэй хүний хоорондын харьцааны сэтгэл, соёлын үнэ цэнтэй дасал юм. Гэхдээ энэ нь хүний бие, амьдралтай холбоотой ноцтой ичгүүр сонжуургүй явдлыг хайхрахгүй бай гэсэн үг биш. 

	Ичимтгий зан гэдэг ухагдахуун түүхэн хөгжилдөө янз бүрээр өөрчлөгдсөөр иржээ. Жишээ нь, эртний грекчүүд чармай нүцгэн байхаас ичдэггүй байжээ. Эртний Грект гимнастикийн тоглолтыг үзэхээр олон мянган үзэгчид хүрэлцэн ирцгээдэг ч нүцгэн тамирчдын талаар ямар нэг эвгүй бодол төрдөггүй байжээ. Спартад охид, хөвгүүд нас бие гүйцтэлээ нүцгэн явцгааж, биеийн тамирын тэмцээн, тоглоом, дасгалд хамт орцгоодог байжээ. Нэг хүйсийн хүний бие нөгөө хүйсийнхээ хүнд нууц бус байжээ. Нэг хүйсийн хүн нөгөө хүйсийнхээ сайхнаар бахархдаг байжээ. Багаасаа нүцгэн байх заншил сэтгэлийг зовоодоггүй байжээ. Грекчүүд хэрзгэр, муухай бие, түүнийгээ нуухаас л ичдэг байж. Залуу гоолиг бие, сайхан царайг шүтдэг байжээ. 

	Харилцан дур хүрэхэд дуу ярианы өнгө, харц, нүүрний илрэл, алхаа гишгээ, зарим хөдөлгөөн ч ач холбогдолтой юм. Тодорхой хүнд чиглэсэн дур буцална. Нэгэнд нь их дурлаж, нөгөөд ялгаагүй дурладаг хүн хааяа байж болдог баримт бий. Дур хүслийг төрүүлэх эерэг болон сөрөг болзолт рефлексийн цочруул нь тухайн хүний туршлага, соёл, үзэл санаа, сэтгэл санаатай холбоотойгоор өвөрмөц байдаг. Үүнд хүмүүжил, зан суртахуун, заншил олон талын ач холбогдолтой юм. 

	Дур тачаалыг дан ганц бие бялдрын өөрөөр хэлбэл гар барих, үнсэх, тэврэх зэрэг шууд хүрэх цочруул үүсгэж болно. Хүний биед ичимдэг эрхтний цочруулаас хамаарахгүйгээр дур тачаалыг үүсгэдэг, улам сэргээдэг дур хүрэх бүс гэж нэрлэдэг цочруул байдаг. Үүнд ам уруулын салст бүрхэвч, мээмний товч, дагзны хэсэг, хошного, өгзөгний арьс, хэвлийн доод хэсэг, хуухнагийн арьс, эмэгтэй хүний гуяны дотор тал, бэлгийн сэрлийг дамжуулдаг, захын цочруул болдог үтрээний бэлгийн бага уруултай нийлдэг хэсэг, үтрээний хана, умайн үтрээний хэсэг, хэлүү зэрэг багтана. Эмэгтэй хүний дур хүрэх бүс гарын алга, хөлийн ул, суганы хонхор зэрэг байдгаараа эрэгтэйчүүдээс ялгаатай байж болно. Эрэгтэй хүний бэлгэ эрхтний үзүүр хэсгийн арьс их мэдрэмтгий цочромтгой байдаг. Мөн түүний арьсыг оролдох, уг руу нь дарахад сэрлийг үүсгэнэ. Гэхдээ сэтгэл санаа сөрөг (дур хүрэх сэтгэлгүй) байхад дур хүргэх бүст цочрол өглөө ч хурьцах сэрлийг үүсгэхгүй байж болно. Эрүүл мэдрэмтгий хүний бие нь бүхэлдээ "дур хүрэх бүс"-ийг орлож болох билээ. 

	Уруулд хүрэх хамгийн нарийн зүйл болох үнсэлтийн талаар онцлон хэлье. Олонх хүн, залуу хархүү бүсгүйг үнсвэл эр эмийн харьцаа тогтоохын дохио гэж үзэцгээдэг нь тэр бүр үнэн биш том. Дурласан хоёр үнсэлцэх нь сэтгэлийн нэг элемент мөн. Гэвч төрөл садан, анд нөхөд уулзалдах, үдэлцэх, тамирчид, жүжигчид амжилттай тоглосныхоо дараа эрэгтэй эмэгтэйгээсээ хамаарахгүй үнсэлцдэг билээ. Иймд нэгэн агшинд л үнсээд өнгөрдөг "эр эмийн биш" үнсэлтийг дур тачаалын үнсэлтээс ялгах хэрэгтэй. Дур хүслийн буюу "эр эмийн үнсэлт"-ийн үргэлжлэл нь "шимэх үнсэлт" юм. 

	Анхны үнсэлт эхийнх байдаг. Өөрөөр хэлбэл хайр дурлалтай огт хамаагүй эцэг эхийн хайр юм. Ч. Дарвин үнсэлтийг дахин дахин шимж сорох үйлдэл гэж үзжээ. 

	Соёл буурай ард түмэн, тэрчлэн соёлжсон япончууд ч үнсэлтийг хайр сэтгэлийн шинж гэж үздэггүй ажээ. Шинэ зеландчууд, сомал, эксимосчууд зэрэг үндэстэн ястан ч ингэж үздэг байна. 

	Зарим ард түмэн үнсэлтийг ялангуяа олны өмнө үнсэлцэхийг тэсвэрлэшгүй зүйл гэж үздэг. Дорно дахины зарим ард түмэнд үнсэлтийг садар самуун, муухай явдал хэмээн үздэг заншил бий. 

	Эрт цагт үнсэлтийг хайр дурлалыг хүлээж аваагүйн илрэл гэж үздэг байжээ. Жишээлбэл Гомерын "Иллиад" жүжгийн тайзан дээр Гектор Андромахтай салахдаа үнсэлгүй гарыг илдэг билээ. Эртний Энэтхэг, Грекийн дур хүслийн илрэл гэж үздэг үнсэлтийг одоо ч зарим омгууд мэддэггүй байсан, мэдэхгүй хэвээрээ байна. Эртний Энэтхэгийн яруу найраглалд хайр дурлалын үнсэлтийн тухай огт өгүүлэлгүй гагцхүү индүсийн гаралтай шинэхэн яруу найрагт эхийн 12 гаруй янзын үнсэлтийн талаар бичсэн байдаг билээ. 

	Фиж арлынхны дурласан хосууд уулзахдаа эхлээд хамраараа хүчтэй амьсгалж, бие биедээ дурласнаа амьсгаадан уухилан илэрхийлдэг байна. Бусад омог нь дурлалцсанаа бие биеийнхээ хацар, ам руу үлээж юм уу, хамраа шөргөлцөж илэрхийлдэг ажээ. Тэд бүсгүй рүү шүлсээрээ нулимахыг маш их дурласны тэмдэг гэж үздэг байна"1. 

	Янз бүрийн омог, ард түмний эр эмийн амьдрал, дур тачаалын сэрэл маш их ялгаатай ажээ. Жишээлбэл, Өмнөд Америкийн индианы зэрлэг омгийнхон олны өмнө хурьцал үйлдэнгээ хоол ундаа идэж уухыг хэн ч эсэргүүцдэггүй, муухай зүйл гэж үздэггүй ажээ. 

	Эрэгтэй эмэгтэй хүний өвөрмөц үнэр ач холбогдолтой юм. Өөрөөр хэлбэл эрэгтэй, эмэгтэй хүнд өвөрмөц тодорхой үнэртэй байдаг. Гэхдээ энэхүү үнэр шинж чанар, байдлаараа маш өвөрмөц бөгөөд бэлгийн сэрлийн үед илүү үнэртэж, биед гормон ихэссэнээс мэдрэх эрхтний үнэрлэх чадал нэмэгдэнэ. Бэлгийн бойжилт гүйцэж ирэхэд эрэгтэй, эмэгтэй хүний өвөрмөц үнэр илэрнэ. Эрдэмтэд үнэрлэх эрхтэн, гипофиз эр эмийн үйл ажиллагаанд нягт холбоотойгоор үйлчилдгийг тэмдэглэжээ. Амьтны эр эмээ үнэрлэж ялгах биологийн чанар хүнийхээс илүү байдаг тул байгалийн энэхүү үнэрийг гоо заслын олон янзын хиймэл бүтээгдэхүүн хийхэд ашигладаг билээ2. Соёл, хувцас биеийн үнэрийг далдална. Үнэртэн ханхлуулсан эмэгтэй бэлгийн сэрэл үүсэхэд тодорхой нөлөөтэй юм. Гэвч хүний дур тачаал төрөхөд үнэрлэх чадвар харахаас ач холбогдол багатай билээ. 

	Амьтантай жишвэл хүний үнэрлэх эрхтэн нэлээд хатангиршсан учир хүнд үнэр шууд цочруулын үүрэг гүйцэтгэдэггүй юм3. 

	Эрэгтэй, эмэгтэй хүний ялгах булчирхайн шүүрлийн үнэр амьтнаас сул илэрнэ. Энэхүү булчирхайн шүүрэл өөхний дэгдэмтгий хүчил, эфирийн нэгдлийг агуулна. 

	Бүжиглэж хөдлөх үед дур тачаал их төрдөг. Ер нь бүжгийн дур тачаалын холбогдол их бөгөөд бүжиг хэд хэдэн мэдрэх эрхтэнд нэгэн зэрэг үйлчилж, дур хүрэх тодорхой нөхцөлийг бий болгоно. Үүнд: бие биетэйгээ шөргөлцөхөд бие агдасхийх, хөгжмийн аялгуу, үнэртэй ус, арьс хөлөрснөөс гарах үнэр зэрэг. Хүй нэгдэл, соёлжоогүй ард түмэн бүжгийг дур тачаал хөдөлгөх хөдөлгөөний дүрслэл гэж үздэг ажээ. 

	Орчин үед европ ард түмэн жишээлбэл, испаничууд фанданго, олэ, италичууд тарантелл, мажарууд чардаш, европын ард түмэнд нэвтэрсэн танго, негрийн фокстрот зэрэг бүжгийг дур хөдөлгөх зүйл гэж үздэг. 

	Эдүгээ манай залуусын их хийж буй тухайлбал, найр, нийтийн, тэрчлэн ганцаарчилсан бүжиг дур хүргэх бусад цочруулыг бодвол ач холбогдол багатай юм. Энд дур тачаал зонхилохгүй, гоозүй, урлагийн элемент илэрдэг. 

	Маш мэдрэмтгий хүнд унадаг дугуй, морь унах, трамвай юм уу, автобусны донсолгоонд дур тачаал төрж ч болно. 

	Эмэгтэй хүнд "дур хүргэх" гаднын олон янзын нөлөө ач холбогдол багатай юм. Жишээлбэл бүсгүйчүүдийн дур тачаал анхны хурьцлаар төрөх нь маш ховор (И. Гельманы анкетаар 20 хувиас хэтрэхгүй) юм. Иймд бүжиглэх үед бүсгүйчүүдэд дур тачаал, залуу харчуулаас цөөн бага төрнө. 

	Соёл эрэгтэй, эмэгтэй хүний дур тачаалын сонирхлыг хөнгөвчилж, дур тачаалд хүчтэй нөлөөлж болно. Эрэгтэйчүүдийг бодвол эмэгтэйчүүдэд энэ нь илүү нөлөөлөх бөгөөд зарим эмэгтэйн дур тачаал насан туршдаа сул хэвээрээ үлддэг. 

	Хүний бүхий л үйл ажиллагааг нийгмийн маш олон хүчин зүйл тодорхойлох бөгөөд физиологийн тодорхой хэмд захирагдана. Эрхтэн, тогтолцооны ажиллагаа ихэссэнийхээ дараа буурдаг. Түүний адил эр эмийн дур тачаал ихэссэнээ түр зуур буурч, хэсэг хугацааны дараа дахин ихсэж болно. 

	 

	Эр эмийн үйл ажиллагааг зохицуулах төв

	 

	Эрэгтэй хүний бэлгийн хэвийн ажиллагаа нь хурьцлаар төгсөх боломжийг хангасан бэлгэ эрхтний сэрэл, тархины бор гадрын эр эмийн ажлыг зохицуулах физиологийн процессоос тогтоно. Эмэгтэй хүний бэлгийн үйл ажиллагаа нарийн, олон талтай юм. 

	Эрэгтэй, эмэгтэй хүний эр эмийн ажиллагааг биеийн эрхтэн тогтолцооноос, юуны өмнө бэлгийн булчирхайн гормон, гипофизын өмнөд хэсгээр дамжин нарийн үйлчилдэг төв мэдрэлийн тогтолцоо зохицуулна. 

	Бэлгэ эрхтний ажиллагааг хурьцал үйлдэхтэй холбоотой мэдрэлийн өвөрмөц хэсэг зохицуулна. Ийнхүү физиологийн хэвийн тодорхой үйл ажиллагааг хийхэд зохицсон мэдрэлийн бүтцийг бэлгийн төв гэж нэрлэж болох юм. Мэдрэлийн төв гэдгийн дор мэдрэлийн эсийн тодорхой хязгаарлагдмал хэсэг төдийгүй нэгэн нэгдмэл байдлаар зохицуулах үйлдлийг хийж байгаа нугас, тархины янз бүрийн хэсэгт байрлаж буй мэдрэлийн эс, зангилааны бүхэл бүтэн тогтолцоог ойлгоно. Иймээс "мэдрэлийн төв" гэдэг ухагдахуун бүтцийн төдийгүй үйл ажиллагааны ухагдахуун юм. 

	Хурьцах гэсэн сэтгэл санааны тодорхой сэрлийн үед голомт мэдрэлийн төвтэй холбоотойгоор бэлгийн үйл ажиллагаа эхэлнэ. Оросын нэрт физиологич А. А. Ухтомский "... бэлгийн голомт нь тархи, тархины дэд хэсэг, уртавтар тархи, нугасны бүслэхийн нурууны хэсэг шүүрлийн болон судасны сэрлийг далдалж байдаг. Иймээс голомт бүхэн төвийн бүхэл үйлчлэлийн сэрлийг агуулдгийн хэлэх хэрэгтэй"4. Ийнхүү бэлгийн үйл ажиллагаанд бэлгэ эрхтэн төдийгүй мэдрэл, доод шүүрэл бүх бие махбод бүхэлдээ оролцдог ажээ. 

	Голомт нь төв мэдрэлийн тогтолцоо, захын эрхтнүүдийн элементэд оршдог. Түүний гол шинж нь сэрлүүд бөөгнөрөх, энэ процесс эрчимжих, өөрөөр хэлбэл, сэрлийг удаан барихад чиглэсэн сэрэл ихсэх, тогтвортой байх явдал мөн. 

	Бэлгийн төв мэдрэлийн тогтолцооны гурван хэсэгт байрлана. 

	Тархины гадрын бэлгийн болзолт рефлексийн тогтолцоо нь тохиромжтой үед хөвчрөх, хурьцах хэвийн өнгөрөх боломжийг хангах мэдрэлийн үндсэн механизмыг бүрдүүлнэ. Тохиромжгүй нөхцөл, сөрөг байдалтай үед дур тачаалыг сааруулж болно. Эр эмийн харьцааны болзолт рефлекс бэлгийн болзолт бус рефлексээс олдмол байдгаараа ялгаатай. Эдгээр нь бэлгийн бойжилтын үед бий болж, цаашид улам бэхэжнэ. Өөрөөр хэлбэл төрөлхөөсөө хүний эр эмийн харьцаа давамгайлдаггүй билээ. 

	Эр эмийн хүрээтэй холбоотойгоор уураг тархины зарим мэдрэх хэсэг орь залуу насанд дур нэмэгдэж ирэхэд бэлгийн голомт үүсдэг. Энэ нь эр эмийн өвөрмөц нийлмэл үйл ажиллагаа үүсэхэд дөхөм болдог. 

	Ийнхүү бэлгийн бойжилтын үед хүний тархинд цаашид биологийн зайлшгүй чухал хэрэгтэй бэлгийн иж бүрдэл "рефлексийн талбай" (К. М. Богковынхоор) үүсэж насан турш үлдэнэ. Энэ нь бэлгэ эрхтэнтэй холбоотой нугасны төв, тархины дэд давхрын (гипофиз) хэвийн ажил, хүний дур хөдлөхийг хангадаг нэг хүчин зүйл мөн. 

	Уураг тархины бэлгийн иж бүрдэл зөв төлөвших нэн чухал нөхцөл нь анхны хурьцал хэвийн, эр эмийн ажил эхнээсээ эмгэггүй байх, цаг хугацаагаа олох явдал юм. А. А. Ухтомский "Аль хэдийнээ амсаж өнгөрсөн дур тачаалын голомт арилж үгүй болохгүй, харин хэсэг зуур саатсанаа дахин шинээр төрнө" гэж бичжээ. 

	Уураг тархины гадар ирж буй түүний дотор дур тачаалын импульсийг дээд зэргээр задлан ялгана. Тархинд болзолт, болзолт бус рефлексээр дур тачаалын цочруул ирж, бэлгийн төвийн болзолт рефлекс хэлбэршинэ. Уураг тархины бэлгийн төв, болзолт рефлексийн чиглэл нь хүний эр эмийн ажиллагааны дээд зохицуулагч мөн. 

	Тэгэхдээ хүн оюун санааныхаа хувьд бүрэн гүйцэж залуугийн хэт дур тачаалын үе өнгөрч эр эмийн төгс ухамсар бий болмогц өөрийнхөө дур тачаалыг хянаж, тохиромжгүй байдлын үед дур тачаал төрвөл түүнийгээ захирч чадна. 

	Дэд давхар (тархины дэд бүтэц) бол насан туршид уураг тархийг "цэнэглэж" тэжээж, мэдрэлийн хүчирхэг нөөц элчлэг, мэдрэлийн процессын энергийн нэг өвөрмөц дамжуулалт болдог тархины бүрэлдэхүүн хэсэг юм. Тархины дэд хэсгийн энерги, мэдрэлийн зангилааны ширгэшгүй "аккумлятор" эмчилгээ нь өөрийнхөө олон янзын үйл ажиллагаагаараа гадаад орчинтой тасралтгүй харьцаж байдаг тархины гадарт зөөж байдаг билээ. И. П. Павлов "Дээд мэдрэлийн үйл ажиллагаа нь тархины их гадар, маш ойролцоо байгаа тархины дэд зангилаа, төв мэдрэлийн тогтолцооны энэхүү хоёр чухал хэсгийн нийлмэл үйл ажиллагаанаас бүрдэнэ. Тархины дэд зангилаа бол амьтны биеийн нэг гол үндсэн эрмэлзэл болох, болзолт бус рефлексийн юм уу хооллох, хамгаалах, эр эмийн үйл ажиллагаа зэргийн инстинктийн нэн чухал төв юм. Амьдралын үйл ажиллагааны гол импульс дэд хэсгээс тархины гадар луу явна. Хэрэв үүнийг нь тасалчихвал тархи хүч чадлынхаа эх булгийг алдана"5. 

	Тархины дэд хэсгийн мэдрэлийн төв биеийн бүх эрхтэн, тогтолцооноос, түүний дотор бие махбодын гадна, дотнын өөрчлөлтөөс болж буй мэдрэх эрхтнээс уураг тархины гадарт ирж буй мэдээллийн цуглуулагчийн үүрэг гүйцэтгэнэ. 

	Уураг тархины дэд бүтцийг био цахилгаан чадамжийг судлах шинжилгээгээр өлсөх, цангах, цадах, "усаар ханах", хамгаалах урвал, бэлгийн идэвхжилийн төв болохыг тогтоожээ. 

	Уураг тархины баганад байрладаг мэдрэлийн эсүүдээс тогтсон торлог байгууламж гэж нэрлэдэг "тархины дэд хэсэгт" багтдаг тархины өвөрмөц бүтцийг онцлон нэрлэх нь зүйтэй. Торлог байгууламж нь түүнийг энергиэр "цэнэглэдэг" тархины гадрын ажиллах чадварын "өөрийгөө зохицуулах", анхаарал төвлөрөх сэргэлэн байх процесст оролцдог учир уураг тархийг эрчимжүүлдэг тогтолцоо гэж үздэг. 

	Тархины дэд хэсгийн бэлгийн болзолт бус рефлексийн төв завсрын тархи-гипоталамуст байрладаг. Тархины энэ хэсэг гипоталамустай дотор эрхтэн, тогтолцооны олон янзын үйл ажиллагааны мэдрэл, булчирхайн шүүрлийн тохируулгын уулзвар болдог. Энд шүүрлийн химийн нэгдэл-гормоныг гаргах мэдрэлийн импульс залгагдана. Гипоталамусын мэдрэлийн эс дотоод шүүрлийн булчирхайнуудыг эрчимжүүлдэг-гипофизын гормоны гаралтыг сайжруулдаг нейрогормон гэж нэрлэдэг гормонтой төстэй бодисыг ялгаруулдаг. Энэхүү хүчин зүйл эрэгтэйчүүдэд тогтмол, эмэгтэйчүүдэд долгион маягтай үечилсэн байдлаар ялгарна. Гипоталамус бол бие махбодын төвийн дээд зэргийн нарийн зохицуулагч болсон вегетатив мэдрэлийн дээд төв мөн. Эндээс бие махбодын нэн чухал тогтолцооны чухал үйл ажиллагаа, энерги, бодисын солилцоо, халуун хүйтний тэнцвэр, дотоод шүүрлийн булчирхайн шүүрэл зэрэг маш нарийн процессыг удирдах залуур оршино. 

	Гипоталамус бол тархины эд эсийн төвд бараг халхлагдсан, маш их "онцгой эрх" бүхий өчүүхэн хэсэг юм. Түүний "оролцоогүйгээр" амьдралын маш чухал нэг ч процесс явдаггүй. Энэ нь бие махбодын маш нарийн "дотоод аж ахуйг" удирддаг билээ. Гипоталамус гипофиз булчирхайтай нягт холбоотой. Гипоталамуст байдаг бэлгийн үйл ажиллагааны төв, олон тооны үйл ажиллагааны цөм нь вегетатив мэдрэлийн дамжуулах зам, гипофизын гормоны үйл ажиллагаагаар дамжин хэрэгжинэ. Бэлгийн үйл ажиллагааны төв боловсрохдоо эрэгтэй хүний бэлгийн гормон тестостероны үйлчлэлийг шаардана. Гипоталамуст сэтгэл хөдлөлийн урвал, аппарат төвлөрнө. 

	Зарим эрдэмтэд бие махбодын амьдралын амин чухал процесс, тэрчлэн эмэгтэй хүний биеийн юмны мөчлөгийг тохируулдаг гипофиз, гипоталамусыг "биологийн цаг" гэж нэрлэдэг. 

	Нугасны төвүүд тус тусдаа байрладаг. Үүнд: ууцны хэсэгт хөвчрүүлэх, бүслэхийн хэсэгт үр шахах төв байрлана. Эдгээр нь хоорондоо тогтмол харилцан нягт үйлчилж захирагдаж байдаг. Нэг талаас гипоталамус, тархины дэд хэсгийн төв, нөгөө талаас бэлгэ эрхтэн, дайвар булчирхайн (манжин булчирхай, үрийн цэврүү) рецептортой холбоотой билээ. Нугасны төв уураг тархины гадар, дэд төвөөс ирж буй цочроох саатуулах импульсийг шууд гүйцэтгэнэ. Эдгээрийн үйл ажиллагаа буруу бол физиологийн хэвийн хөвчрөх, үрийн шингэн гарах боломжгүй. Иймээс бэлгийн үйл ажиллагааны зарим хямралын үед нугасны төвийн сэрлийн ажиллагааны дараалал алдагддаг. 

	Нугасны хөвчрүүлэх, үр шахах төв үйл ажиллагаагаа гүйцэтгэх үечлэл, сэрэл дээд зэргээр сэргэж, огцом гэнэт буурч хурьцал бүрийн дараа бүрэн сэргэж чаддаггүйгээрээ ялгаатай юм. Сэтгэлийн хөөрсөн сэрж чадахгүй байгаа үе нь торниж гүйцээгүй эр үр гаргах, эрч хүч хий алдахаас сэргийлэх механизм юм. 

	Эрекцийн төв (хөвчрөх), эякуляцийг (үрийн шингэн шахах) бодвол түргэн, хялбар сэргэнэ. Жишээ нь хэрэв бага зэрэг, удаан биш цочрол өгвөл зөвхөн хөвчрөх бөгөөд нэлээд хожуу эякуляц үүсэж болно. 

	Олон янзын, хамгийн гол нь уураг тархины гадраар дамжин ирж буй болзолт рефлексийн цочруулын нөлөөгөөр нугасны эрекц эякуляц болох сэрэл аажуу өөрчлөгдөнө. 

	Бэлгэ эрхтнээс ирж буй мэдрэх мэдрэлийн импульсийн хэсэг нугасны рефлексийн нумыг үүсгэж, автоматаар ажиллана. Үлдэх мэдрэхүйн импульс дээд төв рүү явна. Нугасны эрекц, эякуляцийн төв дээд төвөө бодвол ялгаралт багатай учир нугасны автомат байдлаар ажиллаж, үйл ажиллагаагаа алдах нь олонтоо. 

	Бэлгийн үйл ажиллагааг зохицуулдаг мэдрэлийн механизм нь дээр өгүүлсэн төвүүдэд байрлаж, төв мэдрэлийн тогтолцооны янз бүрийн түвшинд захирагдана. Хурьцах дур, эрекц, эякуляц, оргазмын хүч, эрчим цочруулын хэмжээ, төвийн рефлексээр цочруулах байдлаас хамаарна. 

	Тархины гадрын дур тачаалын үйл ажиллагааны нэгдэл, нугасны дур тачаалын төв харилцан бие биеэ дэмжих юм уу, эсвэл эсрэг тэсрэгээр үйлчилж болно. Тархины дур тачаалын төв нугасны эрекц, эякуляцийн төвийн сэрлийг ихэсгэж юм уу, саатуулна. Гэвч тархины гадар, нугасны төв төдийгүй гурван хэлхээ бүхэлдээ, түүний дотор тархины дэд хэсэг өөрийнхөө үйлчилгээгээр хамт үйлчилнэ. Аль нэг хэлхээ хүчтэй сэрэл авахад сэрлийн системийг бүхэлд нь сэргээж болно. 

	Төвийн байдал, түүний сэрэл, тэрчлэн дур тачаалын хүчийг гормон, гол нь төмсөг, бөөрний дайвар, гипофиз булчирхай нэлээд хэмжээгээр тодорхойлно. Эдгээрийн гормонууд цусанд орж ханаснаараа бэлгийн төвд автоматаар нөлөөлж, дур тачаал төрж, хурьцахад бэлтгэж, тархины гадар дур тайлах зүйлийг маш эмзэг тусгаж эхэлнэ. Энэ үед тархины гадрын энэхүү сэрэл хэрэв хүний эр зоригийг саатуулахгүй бол уураг тархинаас гадуур тархаж болох бөгөөд нугасны сэрлийн тухайн голомт, тэрчлэн бэлгэ эрхтэн, дур төрөх бүсийн захын цочруулд нөлөөлнө. 

	Тархины гадар дэд гадарт дур тачаалын сэрэл байхгүй үед дур тачаал: төрөх бүсийг цэвэр механикаар цочроон, юуны өмнө нугасны төвийг (бага аарцагт цус зогсонгишож, үрийн цэврүү чинэрч, гадна бэлгэ эрхтэн механикаар үрэлцэх) цочроож дур тачаалын хүсэл үүсэхийг өдөөж болно. Гэвч хүний дур тачаалын урвалын явцын хийгээд төгсгөлийн эцэст тархийг бүхэлд нь удирдан зохицуулдаг уураг тархины гадар тодорхой үүрэг гүйцэтгэнэ. 

	Бид энэхүү хэсэгт маш нарийн энэ процессыг нарийвчлан бичилгүй, тойм төдий дурдлаа. Тархи, нугас бол олон талын ажиллагаатай механизм бөгөөд түүний дотоод нарийн үйл ажиллагааны судалгаа үргэлжилсээр байна. 

	 

	Эрекц, эякуляц

	 

	Эрэгтэй хүний хурьцлыг үйлдэх нэг нөхцөл бол бэлгэ эрхтэн хөвчрөх (эрекц — латины эригере босох) явдал юм. Бэлгэ эрхтэн судасны рефлексээр хөвчрөх бөгөөд цусаар дүүрч, хэмжээгээрээ томорч (3—4 дахин) халуун нь нэмэгдэнэ. Хөвчрөлийн механизм нь дур тачаалын үед үүссэн мэдрэлийн импульс бэлгэ эрхтний артерийн чангарлыг сулруулан огцом тэлүүлж, артерийн цусны урсгал ихсэхэд оршдог. Үүнтэй нэгэн зэрэг салтааны хөндлөн булчин, дайвар булчирхайнууд томорно. Хөвчрөлд бэлгийн биеийг агшааж, хавчдаг өгзөг— агуйрхаг, булцуу—агуйрхаг булчин оролцоно. Эдгээр булчингийн нөлөөгөөр бэлгэ эрхтний хөвсгөр бие цусаар дүүрч, вений судас дарагдаж, цус хөвсгөр биеийн зайг дүүргэнэ. Ингэснээс болж цусны эргэх урсгал саатаж, бэлгэ эрхтний хөвсгөр биеийн зайнууд цусаар дүүрч бамбайна. Үүнийг хөвчрөл (эрекц) гэнэ. Энэ үед шээсний сүв, бэлгэ эрхтний үзүүрийн хөвсгөр эд бэлгэ эрхтний хөвсгөр биеийг бодвол бага чангарч үрийн шингэн шээсний сүвээр дамжих таатай  нөхцөлийг хангана. 

	Гэвч хөвчрөх үед бэлгэ эрхтний цусны эргэлт бүрэн өөрчлөгдөхгүйг дулаан нь нэмэгддэг явдал нотолж байна. Хөвчрөх үед цусны эргэлт удаашрах бөгөөд түр зуур зогсдоггүй юм. Цус урсгалаараа тэнцвэржинэ. 

	Хөвсгөр биетэй хамт үрийн товгор ялихгүй хөөж, үр дамжуулах сувгаас гарах хоёр сүвийг дарна. Энэ үед шээсний сүвний манжин булчирхайн хэсэг нэлээд нарийсаж дотор талын хуниас огцом чангарч, шээс дамжуулах суваг, давсгийн хөндийг зааглана. Ийнхүү боловсруулах сувгийн сүв өмнөөс ирдэг энэ хэсэгт зөвхөн эр үр дамжиж, шээж болохгүй болдог. Үүнийг бэлгэ эрхтэн чангарч хөвчирсөн үед шээж бараг болдоггүйгээр тайлбарлана. Хөвчирч, үрийн шингэн гарч буй үед, бэлгийн гормон цусанд их орж, дотор талын хуниас өөрийн эрхгүй чангарч давсгийн булчин суларна. 

	Хөвчрөхийн нугасны төв нь тархины гадраас ирж буй импульс, бэлгийн булчирхайнуудын гормон тэрчлэн манжин булчирхай, үрийн цэврүү, дур төрөх бүсээс (ичимдэг эрхтний толгой) ирэх импульсийн нөлөөгөөр цочирно. Хөвчрөх төвийн мэдрэлийн мэдрэмтгий эс ямагт хэлбэлзэж өөрчлөгдөж байдаг. 

	Шээс ялгаруулах эрхтний янз бүрийн хэсгээс ирсэн цочролоос хөвчирнө. Жишээ нь шээс дамжуулах суваг дайвар булчирхайн цочмог, үрэвсэл, давсгийн чулуу, үрийн цэврүү дүүрэх, мөн шээсээр дүүрсэн давсгийн хүзүүвч цочирсон (өглөөний хөвчрөл) зэргийн үед хөвчирнө. Гэвч эдгээрийн үед өөрөө аяндаа өөрөөр хэлбэл тодорхой зорилгогүй, идэвхгүй "сохроор" хөвчирнө. Физиологи, биологийн өвөрмөц хөвчрөл тархины гадрын сэрэл, дур тачаалын тодорхой нөхцөлд үүснэ. 

	Эдүгээ олон талын туршлагын судалгааг зарим эрдэмтэд, тухайлбал, америкийн эрдэмтэн В. Мастерс, В. Жонсон нар хийж буйгаас энэхүү физиологийн урвал эрэгтэй, эмэгтэйчүүдэд бэлгийн сэрэл, хурьцлын үед үүсдэгийг бид мэдэж байна. Энэ бол бэлгийн аппарат, бие махбодын бусад физиологийн урвал юм. 

	Эмэгтэй хүний бэлгийн аппаратад дур тачаал их хүрэхэд хөвчрөл үүснэ. Эмэгтэй хүний умай ороод бүх суваг нь цусаар дүүрч, үтрээний хана хэмжээгээрээ томорно. Хэлүү хэмжээгээрээ томрох боловч хэмжээ бага учраас бараг мэдэгддэггүй. Эмэгтэй хүний хөвчрөл хэзээ ч эрэгтэй хүнийх шиг тийм хэмжээнд хүрдэггүй. Эмэгтэй хүний хөвчрөл бараг илэрдэггүй юм уу, хурьцлын үед л илэрч болно. 

	Хурьцах хүчтэй дур тачаалын үед эрэгтэй хүний шээсний сүв, эмэгтэй хүний бэлгийн завсраар зууралдсан салслаг шингэн ялгарна. Шүлтлэг урвалтай уг зүйл эрэгтэй хүний сүвэнд үрийн шингэн амьд байх аятай нөхцөлийг хангаж, үр дамжихыг хөнгөвчлөх сувгийн салст бүрхүүлийг гулсамтгай болгож өгнө. 

	Эякуляц (латины - ялгах, оргилох гэсэн үгнээс гаралтай) бол рефлексийн үйлдэл юм. Бэлгэ эрхтэн, үрийн товгор, үрийн суваг, үрийн цэврүү, дайвар булчирхайнаас гарсан цочроох импульс эякуляцийн төвд очно. Үрийн сувагт, үрийн шингэн гүйцэд дүүрээгүй үед эякуляц болохгүй. Хааяа олон дахин хурьцах, хөгшин хүнд эякуляц үүсдэггүй. Дэс дараалан фрикци (үрийн шингэн гартал үрэх) хийх нь цочролыг туйлд нь хүртэл нийлүүлэх физиологийн процесс бөгөөд эякуляцийн төвийг цочрооно. 

	Эякуляцийн төв мэдрэл - сэтгэл санаа, гормон, тэрчлэн тархины гадрын тэжээх юм уу, саатуулах үйлчлэлийн нөлөөний дор цочирно. Эякуляцийн төвөөс үр дамжуулах сувгийн гилгэр булчин, дайвар булчирхай, үрийн цэврүү, сүв, салтааны булчинд ирсэн импульс рефлексээр үрийн шингэн гарах явдлаар дуусна. Үр дамжуулах суваг, түүний цүлхэн, үрийн цэврүүний ханын хүчтэй булчин үр дамжуулах сувгийн дагуу чиглэн агшихад үр шээсний сүвний ард дайврын шүүстэй нийлнэ. Эякуляцийн үед үр дамжуулах суваг хүчтэй агшсанаас богиносож, үрээ гаргасныхаа дараа эхний байдалд эргэж орно. Эякуляцийн үед юуны өмнө үр дамжуулах сувгийн цүлхэн хоосорно. Дайвар булчирхай хүчирхэг булчингаараа эякуляцид бас оролцдог. 

	Бэлгийн ишийн хөвсгөр эдийн булчин, үр дамжуулах сувгийн гадна талын хөндлөн хөндийг хуниас, уг сувгийн гилгэр булчингийн ширхэг үечлэн агшихад эр үр шээсний сувгийн үзүүрийг чиглэн хөдөлнө. Эдгээр булчин дэс дараалан жигд, түргэн агшсанаар шээс дамжуулах сувгийн арын хэсэгт үрийн сувгаас эр үрийг түлхэх маягаар шахах нөхцөлийг хангана. Эякуляц эхэлж байхад хэчнээн зорилоо ч эр үр ялгарахыг зогсоох боломжгүй, зориудын бус рефлекс юм. 

	Залуу, эрүүл эрчүүдийн дээр нэрлэсэн булчингууд агшихад үрийн шингэн даралтын дор эхний үед 20—30 см зайд секундэд 1 м хүртэл цацагдана. Эякуляцын чадал, оргазм дээрх булчингуудын хүчнээс хамаарна. Хижээл нас, хөгшрөх үед үр шээсний сүвний гадна талын үзүүрт хэдэн сантиметр зайд юм уу, сүвний орчим цацагдана. Ийм үед дур ханаж сэрэл буурдаг. 

	Хурьцлын үед хөвчрөл, үрийн шингэн гоожих нь дараалан явах бөгөөд бие биеэсээ хамаарахгүй нэг нь нөгөөгүйгээрээ илэрч болно. Заримдаа хөвчрөөгүй үед үрийн шингэн ялгарах, үр ялгарч гараагүй байхад хөвчирч болно. Гэхдээ хэвийн хурьцлын үед энэхүү хоёр рефлекс харилцан үйлчлэлцдэг юм. Хөвчрөх, үр ялгарах рефлекс гүйцэтгэх шинжтэй бөгөөд дур хүрэх бүс, дээд мэдрэлийн тогтолцооноос ирж буй импульсээс хамаарна. 

	 

	Оргазм (дур ханалт)

	 

	Эрэгтэй хүний үр гарч, бие нь түр зуур сайхан болох хурьцлын үйлдлийг оргазм ("дүүрэх" гэсэн грек үг) гэнэ. Эрэгтэй, эмэгтэй хүний энэхүү сэрлийн шинж, эрч өөр өөр бөгөөд мэдрэлийн тогтолцооны хэв шинж, нас, эрүүл мэндийн байдлаас хамаарна. Эрэгтэй, эмэгтэй хүний дур ханалт дунджаар 10—15 секунд үргэлжилдэг. Зарим эмэгтэй хүний дур 20—30, түүнээс илүү секунд ч үргэлжилж болно. 

	Оргазм бол хүний эр эмийн цочролд сэрлийн дээд цэгийн нэг төрөл, бүх бие махбодын нийтлэг урвал юм. Мэдрэлийн сэрлийн эрчээс гарч буй уг урвалыг мэдрэлийн физиологийн хүчтэй хүчдэл стресстэй жишиж болно. Дур ханах үед сэтгэл их хөөрөх бөгөөд зарим хүнд ухаан түр зуур балартаж ч болдог. Дээр үеийн эрдэмтэд хурьцах үйлдлийг хөнгөн явцтай унах өвчинтэй харьцуулж байжээ. Зөвлөлтийн эрдэмтэн Г. С. Васильченко "Хэвийн хурьцлын үйлдлээр богино хугацаанд илэрдэг, мэдрэлийн сэрэл маш их хөөрөх үед энерги их алддаг физиологийн бусад хэлбэрийг олоход бэрх юм. Энэ үе эпилепсийн уналт, өөрөөр хэлбэл эмгэг байдалтай төстэй нь илэрхий" гэж онож бичжээ. 

	Бие биедээ хайртай хосууд хурьцвал сайн, эрчимтэй болж, бие маш таатай сайхан болно. Дур цэнгэл багатай гагцхүү зугаа цэнгэл бодож хурьцвал бараг механик зүйл мэт өнгөрнө (Ийм үед хурьцал зарим талаараа онанизмтай төстэй өнгөрдөг). 

	Дур ханах, тачаадах сэрэл хоёрын хооронд ялгаа бий. Хурьцлын үед тачаадах сэрэл аажмаар ихсэж, хурьцаж дуусахад бие маш сайхан болж дур ханана. Ийнхүү тачаадах сэрэл хурьцлын дур ханахын урьдчилсан нөхцөл мөн. Эрэгтэйчүүдийн дур ханах сэрэл үр гоожихоос өмнөхөн агшинд үүснэ. 

	Дур ханалт бол зөвхөн дээд мэдрэлийн дээд хэсэгт үүсдэг сэрлийн хүртэхүйн субьектив сэрэл юм. Үрийн товгор, үр дамжуулах хоолойн булчин, нугасанд дур ханах сэрэл хэзээ ч үүсдэггүй билээ. Гагцхүү дур ханах сэрлээс үүссэн импульс нугасаар дамжин тархины дээд гадарт очно. 

	Өөрөөр хэлбэл үр дамжуулах сувгийн нарийн хаалтыг давж гарсан төмсөг, өтгөн үрийн цэврүүний өтгөн шүүрэл импульсийн шалтгаан болж тархины сэрэл мэдрэлийн дээд хэсэгт нийлнэ. Дур ханалтын мэдрэхүйн сэрэл олон янз. Өвөрмөц, сэрлийн импульсыг дамжуулдаг тархины гадрын төгсгөлийн хэсэгтэй холбоотой бүх хүртэхүйг хүлээн авдаг харааны төвгөрийг дур ханалтын сэрлийн эхний төв гэж үзэх хэрэгтэй. Тархины гадар дур ханалтын нарийн үйл ажиллагааг эрчимжүүлэх юм уу, дарангуйлж болно. Энэ үед бэлгэ эрхтнээс ирэх импульсийн зарим хэсэг уураг тархинд, үлдэх хэсэг нь, нугас зэрэгт тархаж олон эрхтэн, тогтолцоог (булчин, амьсгал, зүрх судас гэх мэт) рефлексийн замаар өөрчилнө. 

	Дур ханалтын нарийн рефлексийг дараах байдлаар бүдүүвчилж болно. Үүнд: үр боловсруулах суваг, үтрээний ар, үрийн товгор, дур хүрэх бусад цэгийн сэрлийн рецептор, импульсыг дамжуулах завсрын хэсэг болох нугас, тархины суурь сэрлийн эхний төв болох харааны төвгөр, тархины гадрын төгсгөл хэсэгтэй холбоо бүхий дур ханалтыг төрүүлэх хүртэмж гэж үзнэ. 

	Хурьцлын үед бэлгэ эрхтнээс ирж буй импульс тархины тухайн хэсгийн сэрлийг нэмнэ. Үүнээс гадна тархины сэрлийн төв сэргэснээрээ эякуляц ихсэж, гормоноор дамжин цусанд үйлчлэх нь нэмэгдэнэ. Ийнхүү хурьцлын дараа тархины гадрын янз бүрийн мэдрэхүйн импульс сарниж, дур ханаснаа мэдэрнэ. 

	Эмэгтэй хүний дур ханалт үүсэх механизм эрэгтэйчүүдийнхтэй ижил. Ялгаа нь гэвэл төв мэдрэл рүү чиглэдэг импульс дур хүрэх цэг, ялангуяа бэлгэ эрхтэнд үүсдэг явдал юм. Эмэгтэй хүний дур ханаж ирэхэд идэвхтэй хөдлөхөөс гадна үтрээ, умай, аарцгийн ёроолын булчин, бэлгийн сүв аяндаа агшиж чангарч, умайн хүзүү, бартолын булчирхайнаас салслаг зүйл ялгарч хааяа цээж, нүүрний арьс улайдаг. 

	Эмэгтэй хүний дур ханьсах хүндээ дургүй, өвчин халдах, жирэмслэх вий гэж айх, хурьцах үед ялангуяа бэлгэ эрхтэн үрэвссэн үед өвдөх зэрэг бие махбод болон сэтгэл санааны шалтгаанаас дур дутуу ханах, огт ханахгүй байж болдог. Ийм явдал эмэгтэйчүүдэд олон, эрчүүдэд цөөн тохиолдоно. Эмэгтэй хүнд сэтгэл санааны хүчин зүйлс ихээхэн нөлөөтэй билээ. 

	Эрэгтэйчүүдийн дур ханахад хөвчрөл ихээхэн ач холбогдолтой юм. Муу хөвчрөх, хөвчрөхгүй бол дур муу ханана. Спермийн хэмжээ ач холбогдолтой. Хэчнээн л их сперм гарвал төдий чинээ дур ханана. Анхны хурьцлын дур ханалт тод санагддаг. Дахин дахин хурьцвал эхнийхэд нь дур сайн ханаж, дараа дараачийнхад суларна. Нас ахисан, хэт ойр ойрхон олон хурьцвал сперм гарахгүй дур мэдэгдэм ханахгүй. 

	Удаан хугацаагаар хэт их оюуны хөдөлмөр хийдэг хүмүүсийн бодож санах нь суларч, ямар нэг зүйл дээр төвлөрөхөө больж, хурьцах дур, тачаал буурч, дур муу ханана. Энэ бол тархины их гадрын үйл ажиллагаа хэт ихэдсэнээс болно. 

	Биеийн булчингийн болон мэдрэлийн хүнд хүчир ажлын үед хурьцлын үеийн бие тавирах шиг болох байдал буурна. Ийнхүү биеийн болон оюуны хүнд хүчир ажлаас болж ядарвал хурьцах тачаал буурна. Ийм үедээ эр эмийн ажлыг хэтрүүлбэл бэлгийн үйл ажиллагаа, биеийн эрүүл мэндэд хортойгоор нөлөөлнө. 

	 

	Хурьцал

	 

	Хүний хурьцах үйл бол биологийн өсөж үржихтэй холбоо бүхий их бие, сэтгэхүйн бүх процесс юм. Хамгийн явцуу утгаараа бол хурьцах нь бие сэтгэхүйн шаналал юм. 

	Эр эмийн ажил зөвхөн хурьцал төдийгүй гэр бүлийнхний харилцан бие биеэ ойлгох, эр эмийн хүмүүжлийн соёл, эрэгтэй эмэгтэй хүмүүсийн дур тачаалаараа ойртоход чиглэсэн сэтгэл мөн. Хурьцал бол эр эмийн харьцааны нэлээд хожуу үеийн болзолт бус рефлекс боловч олон нөхцөл байдлаас хамаардаг нарийн процесс юм. Түүний үр дүнд олон хүчин зүйл үйлчилнэ. 

	Хурьцал ("Коитус" - латины нийлэх, ойртох) бол бэлгийн доминантын үргэлжлэлийн төгсгөлийн үе шат юм. Ойртох хүртэл физиологи, бие сэтгэхүйн процессуудын бэлтгэлийн үе үргэлжлэх бөгөөд заримдаа нэлээд гүнзгийрч, тэрчлэн хурьцал хямрахад ч хүргэдэг. Иймд эр эмийн үйл ажиллагаатай холбоотой физиологийн процессыг ойлгохын тулд энэхүү бэлтгэл үед биед юу болдгийг мэдэх хэрэгтэй. Энэ нь бэлгийн бойжилтын наснаас эхэлж, цусанд шүүрэл их орох, эр эмийн ажил зогсох үеийг хамарна. Энэхүү үеийн гадаад илрэл нь эр эмийн тачаангуй өвөрмөц аясгүй, амьдралын нийт байдлыг эрчимжүүлдэг зан аашийг бий болгох явдал юм (И. И. Мечников, В. М. Бехтерев, Л. Г. Иванов-Смоленский). Эр эмийн дур тачаалын голомт үүсэхэд энэ нь өвөрмөц өнгө аястай болж ирэхийг эрмэлзэл гэж ухаарна. 

	Хурьцлын өмнө тачаал ихсэж, хурьцах гэсэн хүсэл, бодол ноёлсонтой холбоотойгоор хурьцах дурын голомт удаан юм уу, богино үргэлжилнэ. Энэ үед хурьцал санаснаар болж өнгөрөх нь мэдээж. Цусанд андроген гормон ихсэж, бэлгэ эрхтний цусны судаснууд тэлж, хөвчирнө. 

	Хүний хурьцал бол тодорхой үед болзолт, болзолт бус рефлексүүд нэг нь нөгөөгөөрөө солигдох сэтгэл санаа, физиологийн хүчин зүйл бүхий нарийн процесс юм. Дараа дараагийн үе нь өмнөх нь дээд цэгтээ хүрсний дараа үүсэж болно. Өөрөөр хэлбэл өмнөх физиологийн суурь байхгүй бол нэг ч үе үүсэхгүй, үргэлжлэхгүй. Эрүүл эрэгтэй хүнд дур тачаалгүй бол хөвчрөл үүсэхгүй хөвчрөөгүй бол хавирахгүй, үрийн шингэн гарахгүй бол дур ханахгүй. Нэг үе нь нөгөө үедээ уусах төдийгүй хамт байж, идэвхтэй дэмждэг. Ийм маягаар сэрэх процесс тасралтгүй үүсэж, биеийн физиологийн бүх тогтолцоонд нөлөөлнө. Организмын бүх ажиллагаа хурьцал үйлдэх, үнэрлэх, сонсох, харах, хүрэлцэх, нейрогуморолын зэрэг бүх цочруулуудыг нэгтгэн хурьцах хүслийн голомтыг ихэсгэнэ. Энэ үед өөр голомт үүсэхгүй. Эцсийн төгсгөл шат нь эмэгтэй, эрэгтэй хүний дур ханалт бөгөөд хурьцсаны дараа сэтгэл санаа сэргэх шиг болно. 

	Хурьцах дурын голомт, хурьцлын физиологийн үндсийг цусанд гормон ханаж, хурьцахад сэтгэл санаагаа бэлтгэх; эрэгтэй хүний хөвчрөлийн байдал, үтрээ рүү орсон бэлгэ эрхтнээ үрийн шингэн гарч дур тайлтал шувтчих; төгсгөлийн буюу дур ханасны дараа бүх бие сулсхийх үе гэж ялгана. Эрэгтэй хүний бие сулсхийх явдал тод илэрч, тачаадах дур түр зуур арилна. Гэхдээ гэрлэсэн хосын сэтгэл огт алга болохгүй бөгөөд хүнлэг халуун хайр, харилцан бие биеийнхээ сэтгэлийг татах сэтгэл хэвээрээ үлдэнэ. 

	Эрэгтэйчүүдийн хурьцлын физиологийн бүх урвал эмэгтэйчүүдийнхийг бодвол түргэн явж, огцом өөрчлөгдөнө. Эмэгтэй хүний бэлтгэлийн үе удаан, дур ханалт хожуу, удаан үргэлжилнэ. Хэрэв дурласан эрэгтэйтэйгээ ойртвол сэтгэл нь амархан ханана. Эмэгтэй хүний сэтгэл, хурьцал эрэгтэй хүний цэнгэлийг улам нэмдэг. Дур ханаж байхтай хослон үр гоожиж, эмэгтэй хүний хурьцах сэрлийг нэмнэ. 

	Ихэнх гэр бүл удтал хамт аж төрж байснаараа аажимдаа бие биедээ дасдаг. Зэрэг дур тайлахыг хичээж нийцүүлдэг. Өвөрмөц онцлог байдал цөөнгүй илэрдэг. Эр эмийн ажил хэвийн горимоор явах, хурьцах хэрэгцээ тогтмол үүсэх, тодорхой нөхцөлд нэгэн хэвийн бэлгийн харьцаа бэлгийн үйл ажиллагааг зохицуулах болзолт рефлексийн механизм тогтвортой тогтож болно. Өөрөөр хэлбэл эхнэр, нөхөр хоёрын эр эмийн харьцаа тодорхой хэмжээгээр нийцэж жигдэрнэ. 

	Хэвийн хурьцлын, тэрчлэн онанизмын үед хэт шаналах нь үрийн шингэн гарахыг өөрчлөн зүрх, цусны эргэлтийн ажиллагааг хүндрүүлж, зүрхний агшилтын хэм түргэсэж, тархины судас түргэн түргэн нарийсаж, өргөсөж, амьсгал олширч, аарцаг шулуун гэдэс, доод мөчний булчин агшиж, хөлс их гарна. Хурьцлын ийм байдлаас болж тамирдах, булчин цуцах, бие ядрах явдал илэрнэ. 

	Хурьцлын үед цусны даралт ихсэж, дур тайлах үед судас хааяа 120—180 хүрч, минутад 40 удаа хүртэл амьсгалж, өөрөөр хэлбэл спортын ихээхэн хүнд хүчир уралдаан тэмцээний үед ажиглагддаг өөрчлөлт илэрнэ. Тархинд агшин зуур цус их урсаж очсоноос сэтгэхүйн ажиллагааг түр зуур хямрааж болно. Нүдний салст бүрхэвч, нүүр, чихний арьсанд цус их ирснээс улайж, хүүхэн хараа өргөснө. Амьсгал тасалдаж, өнгөц болж, дур тайлах үеэр амьсгал авалт нэлээд гүнзгийрнэ. Эмэгтэй, эрэгтэй хүний бэлгэ эрхтэн цус их ирснээс халуун нь ихэснэ. Бүх хөдөлгөөн, сэрэл замбараагүй болно. Хурьцах үед эрэгтэй хүний төмсөг салтаа руу нэлээд татагдаж, бэлгийн угт ойртож ирнэ. Энэ нь үрийн шингэн гоожих, дур сайн ханахтай ямар нэг хэмжээгээр холбоотой юм. Зарим эрчүүдийн мээм хурьцах үед хөөж томорч үрийн шингэнээ тавингуут мээм хэвдээ ордог. Бэлгийн рефлекс сэтгэл хөөрлийн байдал, нүүрний илрэлтэй тодорхой холбоотой илэрдэг. Ийнхүү хурьцлыг ялангуяа эрчимтэй дуусгахад төв мэдрэл зүрх судасны тогтолцооноос асар их зүйлийг шаарддаг ажээ. 

	Хурьцлын үед тархины гадрын зарим нь саатаж, дэд давхрын болзолт бус рефлекс, тухайлбал хавирах (фрикц) үед чөлөөлөгдөх учраас эр эм хоёрын үйлдэл жигд бус болж, ухамсраа тэр бүр хянаж чадахгүйд хүрдэг. Дур ханалтын үед зарим булчингаа хянах чадвараа түр зуур алддаг. 

	Дур тайлж бие тавирах шиг болох хэвийн үед хааяа санаанд оромгүй жишээлбэл огцом, бүдүүлэг хөдлөх, маш чанга тэврэх, шимж үнсэх, хазах, чимхэх зэрэг ширүүн байдал гарч болдог. Иймэрхүү эвгүй байдал зарим эрчүүдэд гардгийг өмнөх өвөг удмынхаа инстинктийг хадгалж, хурьцалд эр хүйсийнхээ идэвхтэй байдгаар тайлбарлана. Иймээс ч эр амьтан дур тачаалдаа бүрэн автаж дур сайн ханадаг. Бие тавирах, ширүүн хандах хоёр хоорондоо угаасаа нягт холбоотой бөгөөд хүний ертөнцийг судлагчдын анхаарлаас хол хөндий байсангүй. 

	Хурьцлын үед тархи цусаар дүүрч, цусны даралт нь ихэссэнээ гэнэт огцом буурах нь эрүүл, залуу хүмүүст аюулгүй юм. Гэтэл ахимаг настай хүнд бол толгой нь чинэрч тархины судас тэлж цус дүүрснээс өвдөнө. Хааяа тархи, зүрхний титмийн судасны хатууралтай, ялангуяа хурьцал үйлдэхийн өмнө хоол их идсэн, архи их уусан үед эрэгтэйчүүдийн эрүүл мэндэд аюул учирдаг. Цусны даралт нь тогтмол их байдаг, судасны хатуурал ямар нэг хэмжээгээр илэрсэн, гуурсан хоолойн багтраа, зүрхний бах, урьд нь зүрхний шигдээс, цус харвалт болж байсан хүн ахимаг насандаа эр эмийн ажилд тун болгоомжтой хандаж, дэглэмийг сайн сахих хэрэгтэй юм. 

	Хурьцлын үед судас, булчин, зүрхний ажиллагааг дэмждэг, зүрхний үйл ажиллагааг сайжруулж хүчилтөрөгчийн хэрэгцээг нь огцом нэмэгдүүлэхэд асар их ач холбогдолтой, тухайлбал андротснаас гадна бөөрний дайврын гормон (катехоламин)-адреналин, порадреналиныг их хэмжээгээр оруулдаг. Залуу, эрүүл хүний зүрх судас энэхүү өөрчлөлтөд агшин зуур дасан зохицож хариу урвал өгдөг. Гэтэл зүрх судасны тогтолцооны өвчтэй юм уу, насны судас хатуурлын өөрчлөлттэй хүнд хүчтэйгээр нөлөөлөх боловч эр эмийн ажлын дэглэмийг чанд сахивал зүгээр өнгөрнө. 

	Тачаалдах, хурьцлын үед эмэгтэй хүний мээмний товч хөөж, бэлгийн их бага уруул вений цусаар дүүрч, үтрээний суваг нэлээд уртсаж, үтрээ онгойж, цочирч эхэлмэгц чийгтэй болж ирнэ. Хурьцлын төгсгөл, дур тайлахын өмнө эмэгтэй хүний үтрээний гадна талын (өмнө) хэсэг хөөж, "дур тайлалтын хавчаар" гэж нэрлэдэг нарийсал үүсэж нөгөө хүний хатуурсан бэлгэ эрхтнийг үмхэж харилцан сайн үйлчлэлцэж эхэлнэ. Эмэгтэй хүний дур тайлахад эхлээд аарцаг, дараа нь бие халуу оргино. 

	Хэвийн хурьцлын үед эмэгтэй хүний халуу оргих сэрэл бэлгийн бүх эрхтний тухайлбал умайн булчин жигд агшиж умайн хөөмий өргөсөх явдлаар солигдоно. Энэ үед умай, гуурсны сүв онгойж, сперматозоид орох боломжийг бүрдүүлдэг. Үүнтэй нэг зэрэг бартолины булчирхай, умайн хүзүүний салслаг булчирхай шүүрэл ялгаруулна. Энэ үед үтрээний ханын булчин жигд агшиж, онгорхой хөөмийгөөр умайн хүзүүнд орсон эр үр ялихгүй даралтын дор үр тогтох явдлыг хөнгөвчилж өгдөг. Умайн рефлекст оролцдог булчингуудын тонус буурч эмэгтэй хүний бэлгэ эрхтний судас дүүрснээс цус, тунгалгийн булчирхайн урсгал удааширч эхэлнэ. 

	Энэхүү эмэгтэй хүний умайн нарийн рефлексийн үед дур тайлах сэрэл төрнө. Энэ үед уг эмэгтэйн цусны эргэлт ихсэж, амьсгал 2—3 дахин түргэсэж, зүрх олон цохилно. 

	Эмэгтэй хүний дур тайлсан үед л сперматозоид умайд нэвтэрдэг гэсэн буруу бодол байдаг. Дур тайлаагүй мөртөө үр тогтдог эмэгтэйчүүд цөөнгүй бий. 

	Эрэгтэйчүүд хурьцлын үед идэвхтэй үйлчилдэг, хүчтэй урвал өгдгөөс хурьцлын дараа эмэгтэй хүнийг бодвол илүү ядарч эмэгтэй хүн онц анзаарахгүй байхад эрэгтэйчүүд нэлээд удаан амрахад хүрдэг. Иймд зарим эмэгтэйчүүд эрчүүдийг амарч, хүч чадлаа сэлбэсний дараа сонирхол нь дахин ихсэж, сэргэдэг гэж буруу боддог ажээ. 

	Дур ханалтын төгсгөл рүү бэлгэ эрхтэн, аарцгийн булчингууд суларна. Үр хэчнээн их гарах тутам цус, лимфээр дүүрсэн бэлгэ эрхтэн төдий чинээ бүрэн чөлөөлөгдөнө. Тачаал түр зуур намдахад тачаал харьцангуй үүсэхгүй байх үе эхэлнэ. 

	Хурьцлын дараа эрэгтэй, эмэгтэй хүний бие шал өөр болдог. Эрэгтэй хүн ядарч, суларч, нойр хүрнэ. Эмэгтэй хүн бие нь сайхан оргиж дур тачаал нь ихсэх юм уу сэргэнэ. Иймээс ч эрэгтэй хүнийг бодвол эмэгтэй хүн дахин хурьцахыг илүү шаардах бөгөөд угсран хурьцсан хоёр дахь хурьцлын үед л дур нь ханадаг. Гэвч үрийн шингэн гарсны дараа өөрөөр хэлбэл хоёр хурьцлыг шууд тэр дороо үйлдэж чадахгүй. Тэр ч байтугай энэ талаар чадал тэнхээтэй эр ч таваас доошгүй минут байж байхад хүрдэг. Дахин хөвчрөх явдал 30—40 минутын дараа үүсэх нь олонтоо бөгөөд зарим эрчүүдийнх хожуу хөвчирдөг. Хоёр дахь хурьцлын үед эрэгтэйчүүдийн дур тайлалт удаан эхэлж, үрийн шингэн бага гарна. 

	Эмэгтэй хүн эрчүүдийг бодвол хурьцалд сул оролцдог, түр зуур ядрах учир түргэн, олон дахин шинээр хурьцах боломжийг олгоно. Зарим эмэгтэйчүүд хурьцсаныхаа дараа нойрсох хэрэгцээ гардаггүйгээр барахгүй хөөрүү байдлаар ч солигддог. 

	Архи, тамхи хэрэглэдэг хүний бие дахин хурьцал үйлдсэний дараа хэвийн хурьцлын дараах байдлаас шал өөр болдог. Хэвийн хурьцлын дараа ялихгүй ядарч нойр хүрдэг бол тэр энэ гээд хэлэх юмгүй хэр нь уйтгарлах, ядрах, толгой хүндрэх, эвгүй оргих, бялуурах, бодож сэтгэх удаашрах, хөдлөхөөс дургүй хүрэх зэргийн өөрчлөлт гарна. 

	Хүмүүсийн мэдрэлийн хэв шинж, ерөнхий цочролыг хүлээн авах чадвар, бие галбирын онцлогоос хамаарч хурьцлын үед хүн болгоны сэтгэхүй физиологийн процесс өвөрмөц байдлаар илэрнэ. Эрдэмтэн Штеккель хэвийн хурьцал байхгүй, харин тухайн хүнд тохирсон дур ханалт байдаг гэж бичжээ. 

	Хурьцал үйлдэх хамгийн тохиромжтой үе бол үдэш унтахын өмнөх цаг бөгөөд зарим хүнд хурьцал нэгэн зүйлийн нойрсуулах зүйл болдог. Шөнийн нойрсдог цаг бол хүч чадлыг сайн сэргээдэг үе юм. Хэвийн, тохирсон хурьцал сэтгэл санааг сэргээж, тогтолцоог тайвшруулах үйлчлэл үзүүлнэ. Эрүүл хүмүүст хэвийн хурьцал үйлдсэний дараа ямар нэгэн эвгүй зүйл илэрдэггүй. Харин ч хэвийн хурьцал үйлдсэний дараах өдөр бусад өдрийг бодвол бие нь илүү сэргэлэн болдог. 

	Өглөө, ажил хийх өдрийн өглөө хурьцал үйлдэж болохгүй. Гэвч хааяа үдэш нь хурьцах дур төрөөгүй, нойрноосоо сэрүүт хөвчирвөл өглөөгүүр хурьцал үйлдэж болох юм. Гэхдээ өглөөгүүр хурьцал үйлдэх нь хэдэн цагийн туршид бие сулбайх, хүндрүүлэхэд хүргэж болохыг санах хэрэгтэй. Өглөөний хурьцлын дараах ийм бие сулруулах эвгүй нөлөө өглөө бүр хурьцал үйлддэг бие султай, ядаргаатай хүнд "нэг өдрийн ядаргаа" хэлбэрээр тод илэрч болно. 

	Эрүүл залуу хүний хурьцал үйлдэх хугацаа хэвийн нөхцөлд дунджаар 2—5 минут, хааяа анхны хурьцлын үед 10 минут хүртэл үргэлжилнэ. Дахин хурьцахад, ялангуяа согтуу үед нэлээд удааширч болно. Эрүүл боловч хурьцах дур ихтэй юм уу, маш тачаангуй хүний үрийн шингэн заасан дундаж хугацаанаас өмнө гарч болно. Эрэгтэй хүний дур ханалт буураагүй, сайн хөвчирсөн байхад үрийн шингэн түргэн гарч болно. Гэтэл ийм түргэн тавих явдал эмэгтэй хүнд эвгүй оргиж, дурыг нь хангахгүй байж болно. Дур ханалт хүн бүрд адилгүй маш өвөрмөц, олонх эмэгтэй удаан хугацаагаар угсарч хурьцах хооронд дур ханахгүй явдал үзэгддэг. 

	Нас ахихын хэрээр (35 наснаас хойш) олонх эрэгтэйчүүдийн тачаадах дур буурсантай холбоотойгоор хурьцах хугацаа аажмаар уртасдаг. 

	Хурьцлын үргэлжлэх хугацааг үрийн шингэн гарах, дур ханалт хоёр л тодорхойлно. Эрэгтэй, эмэгтэй хүний дур ханах хурд олон шалтгаан, мэдрэлийн тогтолцооны хэв шинжийн өвөрмөц байдлаас хамаарна. Эрэгтэй хүн эмэгтэй хүнийг бодвол амархан, түргэн дур ханана. Эмэгтэй хүн хурьцаж эхэлснээс дур ханах хүртэл 1,5—2 дахин удаан үргэлжилдэг. Гэвч эрэгтэй хүнийг ганцхан удаа хурьцаж байхад эмэгтэй хүн 2—3 удаа дур тайлж болно. Хааяа нэг хурьцлын үед долгион маягтай нэг цаг, түүнээс дээш хугацаагаар дур ханах явдал үзэгддэг. 

	Эрэгтэйчүүдийг бодвол эмэгтэйчүүдийн дур ханалтын эрч, үргэлжлэх хугацаа удаан байдаг. Эмэгтэйчүүд дахин хурьцал үйлдэхэд 20—30 минут, ихэвчлэн хэдэн цаг болсны дараа тачаал төрж байхад эрэгтэй хүнийх маш богино хугацаанд төрдөг. 

	Хэрэв эрүүл хүн хурьцал үйлдсэний дараа бие нь их ядрахгүй, нозоорохгүй, хэсэг зуур болоод сэргэлэн цовоо болж, ажиллах чадвар нь сэргэж байвал хурьцал хэвийн өнгөрч, хүч чадлаа сүйтгээгүй байгаа гэсэн үг юм.

	Дур тачаалыг сэдээгчид

	Эр эмийн үйл ажиллагааг зохицуулах төв

	Эрекц, эякуляц

	Оргазм (дур ханалт)

	Хурьцал

	 

	АНХНЫ ХУРЬЦАЛ, ГЭР БҮЛИЙН БАТЖИЛТ

	 

	 

	ЭРЭГТЭЙ, ЭМЭГТЭЙЧҮҮДИЙН ӨВӨРМӨЦ БОДГАЛ ОНЦЛОГ

	 

	ЭР ЭМИЙН ЁСНЫ ХЯМРАЛЫН ШАЛТГААНУУД (орчуулсан Ж. Артөр)

	Эр эмийн ёсны эрүүл ахуйн зарим асуудал

	Хурьцал хэвийн байдлаас хэлбийх нь

	Мансууруулах бодис хэрэглэх, тамхи татах, архидах

	Онанизм (орчуулсан Ч. Энхдалай)

	Мэдрэлийн ядаргаа, мэдрэх этгэхүйн хямрал

	Бусад шалтгаан

	 

	ӨНГӨНИЙ ӨВЧИН, БЭЛГИЙН АМЬДРАЛ (орчуулсан Д.Цогт)

	 

	ҮРГҮЙДЭЛ

	Үргүй, хүүхэдгүй болохын тухай ерөнхий ойлголт

	Эрэгтэйчүүдийн үргүйдэл

	Эмэгтэйчүүдийн үргүйдэл

	 

	ЗОРИУДЫН ҮРГҮЙДЭЛ БУЮУ ХҮҮХЭДГҮЙ БОЛОХ НЬ

	Үр зулбалт, түүний уршиг

	 

	ЖИРЭМСЛЭХЭЭС ЗАЙЛСХИЙХ АРГА (орчуулсан С. Загдсүрэн)

	 

	ГЭР БҮЛ, ЭР ЭМИЙН ЁСНЫ ЭРҮҮЛ АХУЙ

	Хурьцлын эрүүл ахуй

	Эрэгтэйн хувийн эрүүл ахуй

	Эмэгтэйн хувийн эрүүл ахуй

	Биений юм ирэх үеийн эрүүл ахуй

	 

	ХҮМҮҮЖЛИЙН АСУУДЛУУД (орчуулсан Д, Ганхуяг)

	Хүмүүжлийн тулгамдсан асуудлууд

	Эр эмийн ёсны хүмүүжлийн тухай

	Залуучууд өсвөр насныхны эр эмийн ёсны мэдээллийн тухай

	 

	ЭР ЭМИЙН ХАРЬЦААНЫ НИЙГМИЙН БОЛОН ХУВИЙН АЧ ХОЛБОГДОЛ

Notes

		[←1]
	 Манай нийгэмд шүлсээрээ нулимахыг жигшүүрт зүйл гэж үздэг. Масаи омгийнхон үүнийг хайр сэтгэлээ илэрхийлэх зүйл гэж биширч, америкийн индианчууд эмч өвчтөнийг нулимахыг хамгийн их ач тус гэж үздэг ажээ. 




	[←2]
	 Эр эмээ ялгахад нөлөөлдөг хамгийн сайхан үнэр бол хүдэр, алс дорнодын буга, циветт муурын бэлгийн булчирхайгаас ялгардаг заар юм. 




	[←3]
	 Хүнд үр хөврөлийн үед хамрын 5 самалдаг байснаа 2/3 нь хатангиршиж үлдэнэ. Нохой насан туршдаа 6 самалдагтай байдаг. 




	[←4]
	 А. А. Ухтомский. Принцип доминанты. Л, 1925




	[←5]
	 И. П. Павлов. Полное собр. соч. т. III, вып. 3 М, 1951 с. 402. 

